
ТАҚРИЗ
ба автореферати диссертатсияи Кенҷаева Озодамо Убайдуллоевна дар 

мавзуи «Вижагиҳои сарфӣ ва луғавии феълҳои таркибии номӣ дар насри 
бадеии Сотим Улуғзода» барои дарёфти дараҷаи илмии номзади илми 

филология аз рӯйи ихтисоси 10.02.01 - Забони тоҷикӣ пешниҳод мегардад

Дар даврони соҳибистиқлолии кишвар забоншиносии тоҷик ба 
комёбиҳои бузурги илмӣ ноил гардида, як силсила масоили назариявӣ ва 
амалии марбут ба грамматика ҳалли мусбати худро пайдо намуданд. Бо 
вуҷуди яке аз масъалаҳои камтаҳқиқгардида, ки омӯзиши жартареро бар 
мабнои насри бадеӣ тақозо дорад, баррасии хусусиятҳои сарфӣ ва луғавии 
куниш (феъл) мебошад. Зеро дар насри бадеӣ, аз ҷумла дар насри бадеии 
Сотим Улуғзода куниш вижагиҳои ба худ хос пайдо намуда, дар он 
воқеият, давомнокӣ ва иҷрокунандаи амал, тарзи иҷро ва дақиқияти замон 
ба тариқи гуногун зуҳур ёфтааст. Аз сӯи дигар, насри бадеии Сотим 
Улуғзода дар худшиносии миллати тоҷик, рушд ва таҳаввули забони 
адабии муосир нақши бориз бозида, нависандаи қодирсухан тавонистааст, 
ки дар инкишофи ин унсури фарҳангӣ аз худ хидмати шоиста бар ҷой 
гузорад ва забони тоҷикро ба арши баланд бардорад.

Ҷойи тазаккур аст, ки то имрӯз хусусиятҳои сарфӣ ва луғавии 
феълҳои таркибии номӣ дар асоси насри Сотим Улуғзода ба таври 
мукаммал ва монографӣ мавриди таҳқиқу баррасӣ қарор нагирифтаанд ва 
таҳқиқоти диссертатсионии Кенҷаева Озодамо Убайдуллоевна нахустин 
кушиш дар ин самт мебошад. Дар таҳқиқот умумият ва тафовути ин навъи 
феълҳо аз ибораҳои фразеологии феълӣ нишон дода шуда, сохтори 
морфологӣ ва вазифаҳои забоншиносии онҳо тадқиқ шудааст. Аз ин ҷиҳат, 
таҳқиқоти диссертатсионии Кенҷаева Озодамо Убайдуллоевна қобили 
таваҷҷуҳ мебошад.

Навгониҳои илмии таҳқиқ, пеш аз ҳама, дар он зоҳир мегардад, ки 
бори аввал умумият ва тафовути феълҳои таркибии номӣ дар қиёс бо 
ибораҳои фразеологии феълӣ баррасӣ гардида, сохтори морфологӣ, 
ҷузъҳои таркибӣ, вижагиҳои сермаъноӣ, муродифшавӣ ва мутазодшавии 
феълҳои таркибии номӣ, ҳамгуншавӣ ва маънои асливу маҷозӣ гирифтани 
унсурҳои таркибии онҳо, серистеъмолӣ ва камистеъмолии феълҳои 
таркибии номӣ, таркиби лексикии ҷузъҳои онҳо ҳалли илмии худро пайдо 
намудаанд. Аз мутолиа тавон пай бурд, ки омӯзиш ва тадқиқи феълҳои 
таркибии номӣ дар насри бадеии Сотим Улуғзода метавонад ба ҳалли 
бисёре аз масоили бахши куниш ёрмандӣ намояд.

Ҳадафи таҳқиқоти мазкурро баррасии ҷойгоҳ ва тавсифи 

ҳамаҷонибаи феълҳои таркибии номӣ дар насри бадеии адиб, таҳлили 
доираи омӯзиши феълҳои таркибии номӣ, муайян кардани сохтори сарфии 
онҳо, таснифи ҷузъҳои таркибии феълҳои таркибии номӣ, таҳлили 
лексикию семантикии онҳо, дараҷаи корбурди феълҳои таркибии номӣ, 
таҳқиқи сермаъноӣ, муродишавӣ ва мутазодишавии феълҳои таркибии 
номӣ, муайян намудани маънои аслӣ ва маҷозии ҷузъҳои феълҳои таркибии 
номӣ, басомади дараҷаи истеъмол ва баромади таърихии унсурҳои 
таркибии ин навъи феълҳо дар осори бадеии Сотим Улуғзода ташкил 
медиҳад.

Пайдарпайии татбиқи ҳадаф ва вазифаҳо ба сохтори диссертатсия 
созгор буда, он аз муқаддима, ду боб, хулоса ва феҳрасти манобеи 
истифодашуда иборат аст.

Дар муқаддима муҳаққиқ бо назардошти меъёрҳои муқаррагардида 
диссертатсияро муаррифӣ намуда, мубрамии мавзуи тадқиқот, дараҷаи 
тадқиқи мавзуи илмӣ, робитаи тадқиқот бо барномаҳо ва ё мавзуъҳои 
илмии кафедра, ки кор иҷро гардидааст, мақсади ва вазифаҳои тадқиқот, 
объект ва предмети тадқиқот, асосҳои назариявӣ ва методологии тадқиқот, 
навгонии илмии тадқиқот, нуктаҳои ба ҳимоя пешниҳодшаванда, 
аҳаммияти назариявӣ ва амалии тадқиқот, дараҷаи эътимоднокии 
натиҷаҳои тадқиқот, мутобиқати диссертатсия бо шиносномаи ихтисоси 
илмӣ, саҳми шахсии довталаби дараҷаи илмӣ дар тадқиқот, тасвиб ва 
амалисозии натиҷаҳои диссертатсия, интишорот аз рӯйи мавзуи 
диссертатсияро асоснок намуда, сохтори диссертатсия ва ҳадафу вазифаҳои 
худро муайян намудааст.

Боби якуми диссертатсия - «Хусусиятҳои сарфии феълҳои таркибии 
номй дар насри бадеии Сотим Улуғзода» унвон гирифта, аз чор зерфасл 
иборат мебошад. Муҳаққиқ фаслҳои ин бобро ба баррасии масоили 
назарии феълҳои таркибии номӣ, умумият ва тафовути феълҳои таркибии 
номӣ аз ибораҳои фразеологии феълӣ, сохтори морфологии феълҳои 
таркибии номӣ ва вижагии ҷузъҳои феълии феълҳои таркибӣ бахшидааст.

Боби дуюми диссертатсия - «Таҳлили луғавию маъноии феълҳои 
таркибии номй дар насри бадеии Сотим Улуғзода» номгузорӣ шуда, 
диссертант дар ин боб мулоҳизаҳои худро дар ҳафт фасл - сермаъноии 
феълҳои таркибии номӣ, муродифшавии феълҳои таркибии номӣ, 
мутазодшавии феълҳои таркибии номӣ, ҳамгуншавии феълҳои таркибии 
номӣ, муносибати феълҳои таркибии номӣ ба маҷоз, феълҳои таркибии 
номии серистеъмол ва камистеъмол, баромади таърихии ҷузъҳои феълҳои 
таркибии номӣ дар насри бадеии Сотим Улуғзода баён намудааст.

Дар хулоса, натиҷаҳои асосии таҳқиқи диссертатсионӣ дар асоси 
маводи мушаххаси забонӣ аз насри бадеии адаб оварда шудаанд, ки 
мутолиаи онҳо шаҳодат бар он медиҳанд, ки диссертант дар ҳалли 
вазифаҳои гузошташуда муваффақ шудааст. Дар маҷмуъ, таҳқиқи 
диссертатсионӣ дар мавзуи «Вижагиҳои сарфӣ ва луғавии феълҳои 
таркибии номй дар насри бадеии Сотим Улуғзода», ки аз ҷониби Кенҷаева 
Озодамо Убайдуллоевна анҷом пазируфтааст, пеш аз ҳама, барои ҳалли 
масъалаҳои омӯзиши хусусиятҳои сарфӣ ва лугавии феълҳои таркибии 
номӣ дар забони тоҷикӣ арзишманд мебошад.

Маводи таҳқиқи диссертатсионӣ метавонад барои пурра кардани 
халои мавҷуда дар бахши омӯзиши куниш (феъл) дар китобҳои дарсӣ 
мавриди истифода қарор гирад. Истифода аз натиҷаҳои таҳқиқот дар 
нашри нави грамматикаи забони тоҷикӣ, таҳияи дастурҳои таълимӣ, 
рисолаҳо ва мақолаҳои илмӣ, тадвини луғатҳои дузабона (бисёрзабона), 
тафсирӣ, басомад ва фарҳанги осори устод Сотим Улуғзода судманд буда, 
қобили эътимод мебошанд

Муҳаққиқ доир ба мавзуи диссертатсия 6 мақола, аз ҷумла, 4 мақола 
дар маҷаллаҳои тақризшавандаи КОА-и ФР ва КОА-и назди Президенти 
Ҷумҳурии Тоҷикистон ва 2 мақола дар маҷмуаҳои гуногуни илмӣ 
мунташир намудааст, ки мазмуну мундариҷа ва натиҷаҳои муҳимтарини 
таҳқиқро инъикос менамоянд. Ҳамчунин, муҳтаво ва масоили бахшҳои 
диссертатсия дар шакли маърузаҳо дар конференсияҳои ҳарсолаи илмию 
назариявии ҷумҳуриявӣ ва байналмилалӣ мавриди баррасӣ қарор 
гирифтаанд. Таҳлилу баррасӣ ва натиҷагирии муаллифи диссертатсия аз 
ҳар ҷиҳат ҷолиби диққат аст. Бо вуҷуди дастовардҳо ва комёбиҳои 
назаррас дар диссертатсия баъзе камбудиҳои ислоҳпазир ба мушоҳида 
мерасад, ки бартараф кардани онҳо ба манфиати кор хоҳад буд. Чунончи:

1. Дар саҳифаҳои 6, 23, 23 ва 29 автореферат ғалатҳои имлоӣ ва 
техникӣ мавҷуд аст, ки ислоҳи он боиси беҳтар шудани сифати 
кори диссертатсионӣ мегардад;

2. Дар матни автореферат шумораи зиёди адабиёти истифодашуда 
зикр шудааст, ки ба гумони мо чандон зарурат надоранд. Шарҳи 
онҳо дар бахши дараҷаи таҳқиқи мавзуъ ба мақсад мувофиқ аст.

3. Беҳтар мебуд, барои муайян кардани вижагиҳои феълҳои таркибии 
номӣ дар насри бадеии Сотим Улуғзода диссертант аз усули қиёс 
кор мегирифт.

Бо вуҷуди камбудиҳои зикргардида автореферати диссертатсия ба 
забони ноби тоҷикӣ нигориш ёфта, ба талаботи барасмиятдарории 
диссератсия мутобиқ аст ва муҳтавои онро инъикос мекунад. Муҳтавои 
диссертатсия ба шиносномаи ихтисос пурра мувофиқат намуда, дастгоҳи

илмии он ба талаботи «Дастуруламал оид ба тартиби барасмиятдарории 
диссертатсияҳо барои дарёфти дараҷаи илмии доктори фалсафа (РИЭ), 
доктор аз рӯйи ихтисос, номзади илм ва доктори илм, авторефератҳо ва 
мақолаҳои илмии чопшуда доир ба мавзуи диссертатсия», ки бо қарори 
раёсати Комиссияи олии аттестатсионии Ҷумҳурии Тоҷикистон аз 28 июни 
соли 2017, №3/1 тасдиқ шудааст, ҷавобгӯй мебошад.

Бинобар ин, диссератсияи Кенҷаева Озодамо Убайдуллоевна дар 
мавзуи Вижагиҳои сарфӣ ва луғавии феълҳои таркибии номӣ дар насри 
бадеии Сотим Улуғзода», ки барои дарёфти дараҷаи илмии номзади илмҳои 
филологӣ аз рӯйи ихтисоси 10.02.01 - Забони тоҷикӣ пешниҳод гардидааст, 
хотимаёфта буда, ба талаботи «Низомномаи Шурои диссератсионӣ» ва 
«Тартиби додани дараҷаҳои илмӣ», ки бо Қарори Ҳукумати Ҷумҳурии 
Тоҷикистон аз 30.06.2021, №267 тасдиқ шудааст, ҷавобгӯ мебошад ва 
мавсуф ба дарёфти дараҷаи илмии номзади илмҳои филологӣ аз рӯйи 
ихтисоси 10.02.01 - Забони тоҷикӣ сазовор мебошад.

Муқарриз:
Сардори раёсати таълим ва 
идораи сифати таҳсилот, 
номзади илмҳои филология: Д.С. Қодиров

Имзои Қодиров Дилшод Сайдаллоевичро тасди
Сардори шуъбаи кадрҳо ва корҳои 
махсуси Донишгоҳи давлатии Данғаӯа^: ;//

екунам.

Н.Ҷ. Ҷаббори
28.10.2022

Маълумот дар бораи иртибот: 
735320, н. Данғара, кӯчаи Марказӣ,Д5' /7-Т/ 
Е-шай: косИгоу 8080@шаП.ги
Телефон: (+992) 93 133 07 77
« Я» « » 2023

